
Аңлатма язуы

   Гаилә һәр кешегә кирәкле җылы учак ул. Гаилә никадәр нык булса, аннан килгән җылылык та шулкадәр көчле була. Димәк, гаилә - ул иң олы таянычыбыз, иң ышанычлы сыеныр урыныбыз.Анда бер – берсен яраткан, бер – берсе турында кайгыртучанлык күрсәткән кешеләр яши. Гаилә - тормышыбызның нигезе. Гаилә нык, тату икән, димәк дәүләт тә нык, тату дигән сүз.

  Бала – гаиләнең көзгесе. Ата –ана мәхәббәте баланы киң күңелле, ягымлы, ачык йөзле итә. Шушы мәхәббәт җылысы балада намуслылык, йомшак күңеллелек тәрбияли. Ата- ана үрнәге баланы хезмәттә тәрбияләү өчен бик тәэсирле алым. Әгәр ата – аналар үзләре өйдә пөхтәлек, тәртип сакласа, башлаган эшләрен ахыргача җиткерү үрнәге күрсәтсә, эшне яратып, төгәл үтәсә, балалар да хезмәт биремнәрен вакытында, төгәл һәм җыйнак итеп үтәргә күнегер. Көндәлек хезмәттә катнашу балаларда мөстәкыйльлек, оешканлык, активлык тәрбияли.

  Хезмәткә мөнәсәбәт – кешенең рухи тормышында гаять әһәмиятле сыйфат. Бу уңайдан танылган педагог В.А.Сухомлинский болай дип әйткән: “Шатлык хисе көч куя, тир түгә һәм арыганлыкны тоя белгән кешегә генә хас. Балачак тоташ бәйрәм генә булырга тиеш түгел. Хезмәт киеренкелеге юк икән, бала өчен хезмәт бәхете дә юк. Шушы олы бәхеттән баланы мәхрүм итмәскә кирәк. Алар яшьтән үк хезмәтнең тәмен тоеп,үзләре эшләгән эшләрнең нәтиҗәләрен күреп, горурланып үссеннәр.”

  Балаларның даими башкара торган вазифалары булырга тиеш. Шулай булганда гына хезмәт тәрбия чарасына әйләнә. Даими вазифа балада мөһим сыйфатларның берсен – җаваплылык хисен тәрбияли. Уенга санап, җиңел генә керешеп киткән эш бераздан туйдыра башласа да, баланың үз вазифасын үтәвен таләп итәргә кирәк. Баланы эшкә мәҗбүр итмәскә, ә түземле рәвештә, акрынлап, тырышып эшләргә, үз теләкләре белән идарә итәргә өйрәтергә.

  Бала холкында ихтияр көче дә үзеннән -  үзе барлыкка килми. Моны һәр ата –ана  исендә тотарга тиеш. Бала кечкенә чакта әле аңа үзен мәҗбүр итү яки үз теләкләрен тыеп калу, үзе теләгән нәрсәдән баш тарту читен була. Шушы вакытта ата- аналарның түземле, ихтыярлы һәм нык булулары балада ихтыяр көче тууга ярдәм итә. Иң беренче әти-әни баладан хезмәтне таләп итәргә тиеш. Беренче этап: хезмәтне беашкарырга үтенү. Икенче этап: тыныч кына, тиешенчә мәҗбүр итү. Өченче этап:  башкарылган эшкә  нәтиҗә ясау. 

  Бала -  ата-аналарның әхлакый тормышы көзгесе. Укучыларым яшәгән һәр гаиләдәге уңай һәм кимчелекле сыйфатлар турында еш уйланам. Үрнәк ата-аналарның балаларга артык көч түкмичә генә бирә торган иң кыйммәтле әхлакый сыйфатларыннан берсе – ата һәм ананың рухи матурлыгы, аларның кешеләргә яхшылык эшли белүе. Әгәр дә ата-ана күңел җылысын кешеләргә бирә, аларның шатлык – кайгыларын уртаклаша, йөрәкләре аша үткәрә белсә, андый гаиләдә тәрбияләнгән балалар киң күңелле, игътибарлы эчкерсез булып үсә. Бала өчен ата –анадан да якын, алардан да кадерле тагын кем бар? Тормышта бала иң беренче алар белән аралаша, әйләнә-тирә турында беренче тәэсирләрен алар аша ала, акны-карадан, яхшыны – яманнан аерырга да алар ярдәмендә өйрәнә. Әйе, һәр кешенең тормышында иң кадерле, кабатланмас хатирәләре әти - әниләре белән бәйләнгән булыр. Димәк, ата-ана үзенә күрә бер күмәклек. Шуңа кеше шәхесенә нигез ташлары салына. Аның ниндирәк шәхес булып җитлегүе, күбесенчә, шул күмәклектәге һәм аның әгъзалары арасындагы мөнәсәбәтләргә, үз – үзләрен тотышына бәйле.

  Ата-ана шулай ук баланың сәламәт үсеше турында да кайгыртырга тиеш.

  Социологлар гаилә бүген кризис кичерә дип белдерә. Кайбер сорашып – белешү нәтиҗәләре:

 Эшсезлек  - 57,7%

Балаларга белем бирү, аларны тәрбияләү – 44,8%

     Кием-салым, җиһаз сатып алу – 30,7%

Яхшы туклануны оештыру – 29,9%

Медицина хезмәтен алу – 25,6%

Мөмкинлекләр булмау белән бәйле мәсьәләләр гаиләдә җитди проблемалар булып кала. Димәк, матди тәэмин ителеш – гаиләдәге киеренкелекнең төп сәбәпләреннән берсе.

  Илдәге хәерчелек, ата- аналарның һәрчак эш белән мәшгульлеге, өйдәге уңайсыз психологик халәт – болар гаиләнең тәрбияви көчен киметүче төп сәбәпләр.

  Шуңа күрә баланы шәхес буларак тәрбияләргә омтылганда, гаиләне мәктәп тормышына тартырга һәм укытучы (сыйныф җитәкчесе) белән бергә төрле эш алымнары алып барырга кирәк.
 Мәктәпләрдә үткәрелә торган психолого- педагогик чаралар бала белән ата- аналарның рухи бердәмлегенә ирештерә, бала шәхесендә төрле күнекмәләр үстерә.

 Чараларның төрләре:

·  Психолого – педагогик аң тәрбияләү чаралары;

·  Уку – тәрбия процессына караган чаралар;

·  Мәктәп тормышында ата-аналарның активлыгын арттыручы чаралар.

· Ата-аналар конференциясе;

· Ата-аналар өчен консультацияләр, ата-аналар җыелышлары;

· Тренинглар;

· Ата-аналар һәм балалар белән берлектә иҗадилык көне үткәрү;

· Ата-аналарөчен ачык дәресләр, ачык мероприятияләр;

· Ата-аналарның сыйныфка яки мәктәпкә ярдәме;

· Шефлык ярдәме;

· Ата-аналарның мәктәп советында катнашуы;

Ата-аналарның ата- аналарга комиттында, җәмгыять эшендәге “мәктәп һәм гаилә бердәмлеге ” эшендә катнашуы.                                                                           

Ата-аналарны мәктәпкә җәлеп итү, сыйныф җитәкчесенең эшчәнлегенә бәйле. Мин гаиләләр белән төрле экскурсияләр, эшлекле уеннар, КВНнар, спорт уеннары, сыйныф сәгатьләре, тренинглар үткәрергә тырышам. Сыйныф эшчәнлегендә актив гаиләләргә төрле формада бүләкләүләр үткәрергә мөмкин. Мәсәлән: грамоталар, рәхмәт хатлары, кызыклы медаль һәм орденнар, балаларның үз куллары белән эшләнгән сувенирлар, дипломнар.

 Мәктәп һәм гаилә үзара ярдәмләшүе түбәндәге гомуми тәрбия мәсьәләләрен чишүгә юнәлтелә:

· яхшы сыйфатлы белем бирү;

· балаларда әхлак һәм үз-үзен тоту культурасын формалаштыру, һөнәри һәвәслекне үстерү;

· балаларны гаилә тормышына әзерләү;

· сәламәт яшәү рәвешенә ихтыяҗ формалаштыру.

  Гаиләләр өчен төрле укыту – тәрбия темаларына укулар, лекцияләр, конференцияләр үткәрү дә отышлы. 

 Балалар,әти-әниләр белән берлектә, уңай атмосферада, үзара күбрәк аралашуларынарттыру шартларында – тренинглар үткәрү дә яхшы нәтиҗәләр бирә. Специалистлар киңәше һәр гаилә өчен дә кирәклә дип саныйм.

  Шулай ук ата-аналар, балалары белән берлегә “Гаилә шәҗәрәсе” (нәсел агачы) төзү дә балаларга уңай нәтиҗә бирә, горурлану хисе арта.

 Өйдә баланың үз-үзен ничек тотуы, өй эшләрендә ничек катнашуы, уку әсбапларын ничек саклавы, көндәлек режимны ничек үтәве, дәрес әзерләү урыны һ.б. кызыксындым. Бу җыелган мәгълүмат ата-аналар җыелышы, лекция һәм әңгәмәләр вакытында файдаландым. Әгәр ата-ана бала тәрбияләгәндә берәр проблема белән очраша икән яки ул берәр ситуацияне үзе генә чишү юлларын таба алмаса, ата-аналар соравы буенча, тематик яки индивидуаль консультацияләр үткәрдем.

Балаларның гаиләләрен өйрәнүнең диагностик методикасы

· Сыйныф җитәкчесе балаларның гаиләләрен өйрәнгәндә билгеле бер кагыйдәләрне үтәргә тиеш:

· һәр баланың әти - әнисенә хөрмәт белән карарга;

· балалның гаиләсе белән аралашу, бала өчен тискәре караш тудырырга тиеш түгел, ә киресенчә уңай.;

· Баланың гаиләсен өйрәнү объектив булырга тиеш;
· Баланың гаиләсен өйрәнү, баланы шәхес буларак тәрбияләдә уңайлыклар тудырырга тиеш.

· Сыйныф җитәкчесе гаиләне өйрәнгәндә нәрсәләргә игътибар итәргә тиеш?

· баланың ата-анасы турында гомуми белешмә;

· гаиләнең яшәү шартлары, материальхәле;

· Гаиләнең белем дәрәҗәсе; гаиләнең мәктәп тормышына, баласы укый торган сыйныф коллективына карашы;

· “бала күзеннән караганда “ гаилә авторитеты;

· гаиләнең бала тәрбияләү дәрәҗәсе;

· гаилә традицияләре, ритуаллары;

·  баланың гаиләдәге хәле ( уңай, тискәре шартлар);

· гаиләнең бала тәрбияләүдәге мөмкинлекләре.

 Гаиләне өйрәнгәндә төрле психолого-педагогик диагностикалар кулланырга мөмкин: күзәтүләр, беседалар, тестлар, анкеталар, эшлекле уеннар, тренинглар, интерактив уеннар. Шундый берничә төрдәге анкетаны мин дә үткәрдем.

Анкета “Гаилә белән танышу”

1. Балагыз укый торган мәктәпкә, укытучылар коллективына карашыгыз.

2. Балагызның сыйныф җитәкчесен нинди итеп күрергә телисез?

3. Балагыз укый торган классны ничек итеп күз алдына китерәсез?

4. Сезнеңчә, балалар коллективында нинди традицияләрне үстерергә кирәк?

5. Балалар коллективын формалаштыруда сыйныф җитәкчесенә ничек ярдәм итә алыр идегез?

6. Бала тәрбияләүдә сезне нинди проблемалар борчый?

Анкета “Баланың тәрбияви һәм укудагы үсеше”

1. Синең улың яки кызың мәктәп бусагасын нинди хисләр белән атлап керә?

2. Укучылар коллективында бала үзен ничек хис итә?

3. Балаңның иптәшләрен, дусларын беләсеңме?

4. Сезнең балагыз мөстәкыйльлеккә өйрәнү өчен мәктәптә шартлар бармы?

5. Уку эшчәнлеген үстерүдә   сезнең балагызга нинди ярдәм кирәк?

Анкета “Сезнең балагыз”

Бу анкета сорауларын, баланың характерын, гаиләдәге үзара карашны өйрәнү өчен бирергә мөмкин.

1. Балагызның характерындагы нинди уңай сыйфатларны атый аласыз?

2. Бала характерында коллективта формалашкан тискәре сыйфатлар.

3. Балагыз өйдә үзен ничек тота?

4. Балагыз өйдә мәктәп тормышы, сыйныф тормышы турында фикерләрен уртаклашамы?

5. Балагыз сезне сыйныфта үтә торган меропрятияләргә чакырамы, сезне мәктәптә күрергә телиме?

Рәсемле тест “Безнең гаиләдә ял көне”

 Ата-анага һәм балага берүк темадагы рәсемле диагностик тестлар чишү бик кызыклынәтиҗәләр бирә. Мәсәлән  мондый темаларны тәкъдим итәргә мөмкин. “Безнең гаиләдә ял көне.”, “Безнең гаилә”, “Безнең гаиләдә туган көн”.

Балаларга һәм ата-аналарга круглар төшерелгән бер бит кәгазь бирелә. Анда предметларны яки гаилә членнарын урнаштырырга кирәк.(Ял көнендәге вакыт.)

   Ул болайрак күренергә мөмкин:

	Әти
	Әни
	Мин

	Газета
	Китап
	Дәрес

	Диван
	Кухня
	Дуслар


Мондый эшләр бала белән гаиләнең үзара бәйләнешен тикшерүгә уңай нәтиҗә. Аларга балага кирәкле үзара мөнәсәбәтне яхшырту өстендә эшләр алып бару кирәклеген аңларга этәргеч ясый.

Анкета “Әти-әниең нинди?”

1.Син классташың белән сугыштың ,ди әти-әниеңне тиз арада мәктәпкә

чакырталар. Ул нишләр? 

  А) сиңа җәза бирә, кызып китеп, кул да күтәрергә мөмкин;

  б) сугышуның сәбәбен ачыклый, аннары вәгазь укырга тотына;

  в) иң элек сыйныф җитәкчесе белән сөйләшә.

 2. Өй җештырганда, ялгыш әниең өчен кадерле булган вазаны ваттың.

     Әниеңнең реакциясе нинди?

    А) яңагыма суга;

    Б)” Кит моннан, бала-чагага кушсаң, шул булыр инде ул”,- дип ачулана;

    В) тынычландыра, бу бит ялгышлык белән килеп  чыккан эш.

  3. Әгәр баласын гаепсезгә орышканын аңласа, әниегез:

     а) бу  турыда кабат сүз кузгатмый; 

     б) гафу үтенә;

     в) гаебен  таный.

 4. Төрле сораулар  биреп, әти-әниеңнең башын  катырасың. Ул инде

 арыды һәм шуңа күрә:

   а) “Бер минутка булса да тынычлыкта калдыр әле мине!”- дип кычкыра;

   б) сорауларга сабыр гына җавап бирә;

   в) арыганлыгын аңлата, башта вакытта ирекләнеп сөйләшербез, ди.

5. Сочинение язарга кирәк.Әниеңнән ярдәм сорыйсың.Ул:

   а) “черновик”ка язып бирә;

   б)  усал гына “Үзең яз, мин булмасам, ни эшләрсең”,- ди;

   в) теманы, кирәкле әдәбиятны табарга булыша;

6. Синең бик тә аквариум аласың килә. Балыкларны ңлеп яратасың...

 Әти- әниең нәрсә дияр? 

  а) “Юк, алмыйбыз!” 

  б) “Ярар, алыйк. Балыкларны бергә ашатырбыз”;

  в) “Балыкларны алам, ләкин исеңдә тот: минем вакытым юк, аларны үзең карарсың гына...”

    НӘТИҖӘ: әти әниеңнең 6 җавабы да “в” икән, димәк, ул менә дигән тәрбияче. Баласына басым да ясамый, шул ук вакытта тыңлата да белә. Тыныч, сабыр гына синең ялгышларыңны аңлата, өй эшләреңдә ярдәм итә, киңәшләрен бирә.

    3-4 җавап “в” икән, әти-әниең синең өчен барысын да эшләргә әзер. Өйгә бирелгән мәсьләләреңне дә чишеп бирер, иншаны да синең өчен язар ул. Ана өчен баладан да кадерлерәк кеше юк.

    3 тән дә кимерәк җавап “в” булса, әти-әниеңә арагыздагы мөнәсәбәтләр турында җитди уйланырга кирәк.

Диагностика “Гаиләдә эмоциональ атмосфера тудыру”

Педагогик яки психологик консультацияләр үткәргәндә балага карата уңай эмоцональ атмосфера тудыру өлкәсендә түбәндәге диогностика кулланырга мөмкин. Ата-ана “Син хәзер зур инде,синең өчен мин йөрмәм,”дигән карашлар, сүзләр балага булган уңай эмоциональ карашны үзгәртә.

 Ата-ана өчен таблица:

Сүзләр һәм фаразлар белән мин.

	Баланы яклыйм.
	Ачуланам.

	.......
	.......


Балалар өчен таблица.

                     Сүзләр һәм фаразлар белән әти-әни мине

	Мактый
	Ни рәвешле еш
	Ачулана 
	Ни рәвешле еш

	.......
	.........
	.......
	........


Тест “Бала турында кайгырту”

Ата-ананың үз баласына каратамөнәсәбәтен түбәндәге тест аша белергә мөмкин.

Балл шкаласы:

1 – риза түгел.

2 – миңа моның белән килешүе кыен.

3 – бәлки дөрестер.

4 – бик дөрес. Мин аның белән килешәм.

1. Ата-ана бала белән туган кыенлыкларны һәрвакыт белеп торырга тиеш.

2. Яхшы ана булу өчен үз гаиләм белән аралашу җитә.

3. Кечкенә баланы елылмасын өчен һәрвакыт үз яныңда тотарга кирәк.

4. Әгәр бала нәрсә эшләргә тиеш,шуны гына эшләсә, ул яшәешнеңдөрес юлын сайлаган.

5. Бала үз сәламәтлегенә начар яктан тәэсир итүче спорт төре белән шөгельләнмәскә тиеш.

6. Бала тәрбияләү – авыр хезмәт.

7. Баланың гаиләдән яшерен сере булырга тиеш түгел.

8. Әгәр әни,үзенең профессиональэше буенча,бала тәрбияләргә вакыты булмый икән, димәк әти гаиләнең материаль яктан начар  тәэмин итә.

9. Ата-ана мәхәббәте баланы бозмый.

10. Ата-ана баланы җәмгыятьнең негатив якларыннан сакларга тиеш.

11. Баланың төп эше- уку. Калган бөтенөйдәге эш ата-ана җилкәсендә.

12. Әни - өйдә баш зат.

13. Гаилә “Бөтен яхшылык- балаларга!” девизы белән яши.

14. Теләсә нинди инфекцияләрдән балаларны тирә-юньдәгеләр белән контактка кертмичә сакларга кирәк.

15. Балалар дуслар сайлаганда ата-ана булышырга тиеш.

  40 һәм аннан күбрәк балл – сез нең тырышлыгыгыз – балагызны ышанычлы яклау. Балагыз шәхес буларак сезгә бәйле. Үзенең теләкләрен үти һәм эшенә үзбәя бирә алмый. Мондый тәрбия аны туйдырырга мөмкин Ул үз эшләренә җавплы карарга тиеш.

  25 – 40 балл – сез бала тәрбияләүдә дөрес юнәлеш сайлагансыз. Бала өлкәннәрнең игътибарын,кайгыртучанлыгын тоеп яши. Ул үз эшләренә үзбәя бирә, җаваплылык хисе тоя.

  25 тән азрак балл – сез үз балагызны тәрбияләүгә аз игътибар итәсез.

Сезне эшегездәге проблемалар ата –ананың үзара мөнәсәбәте күбрәк борчый.

  Йомгаклау

   Укытучылар кебек үк, ата-аналар да үз балаларын сәламәт һәм бәхетле итеп күрергә тели, алар педагогның балалар ихтыяҗларын 

канәгатьләндерүгә һәм үстерүгә юнәлтелгән эшләренә ярдәм итәргә әзер.Укытучылар һәм ата-аналарның хезмәттәшлеге баланы якшырак өйрәнергә, аңа торле яктан һәм төрле позициядән чыгып карарга, аны төрле ситуацияләрдә күрергә мөмкинлек бирә. Шуның нәтиҗәсе буларак, өлкәннәр балаларның индивидуаль үзенчәлекләрен аңлый, сәләтләрен үстерә, үз-үзен тотышындагы кимчелекләрне төзәтә һәм аңа тормышта дөрес юл табуда булыша алалар.

        Ата-аналарга гаиләдә уңайлы атмосфера тудырырга булышу кирәк. Моның өчен түбәндәгеләрне эшләргә мөмкин:

· ата-аналарны гаилә мөнәсәбәтләрен көйли торган трдицияләр белән таныштыру;

·  гаиләнең уңай мөнәсәбәтләр формалаштыру тәҗрибәсен пропагандалау, гаиләдә бала өчен уңайлы атмосфера тудыручы ата-аналарны аерып күрсәтү, үрнәк итеп кую.

            Гаилә белән мәктәп бергә эшләгәндә генә баланы шәхес буларак тәрбияләргә, дөньяга уңай карашларын үстерергә, үз-үзеңне тоту гадәтләрен уңай яктан хәл итәргә мөмкин.Әйләнә-тирә мөхитнең кешегә стихияле рәвештә тәсир итүенең тискәре якларын гаилә һәм мәктәп үзара бергәләшеп эшләгәндә генә уңай якка үзгәрергә мөмкинчелек бирә. Бу максатка ирешергә миңабашкарылган эшләр унай нәтиңә бирде.

